

2

Jemaat-jemaat Allah Al-Masehi

Sabat 9/9/27/120

Teman-teman sekalian,

Seperti yang kita tahu tahun Keenam sudah hampir tamat. Ramai antara kita yang telah berhadapan dengan masalah-masalah dalam kehidupan serta keadaan kita. Ramai yang telah kehilangan pekerjaan dan tertanya-tanya bagaimana tahun ini boleh menjadi tahun tuaian berganda, dan kemudian mendapati diri mereka berhadapan dengan pekerjaan yang baru dan kemungkinan yang baru, yang bila difikirkan kembali adalah lebih berfaedah lagi dari keadaan-keadaan sebelumnya meskipun adanya trauma serta penolakan yang terjadi kerana ini. Kita diberitahu dalam tulisan-tulisan Paulus bahawa segala sesuatu bekerja bagi kebaikan mereka yang mengasihi Tuhan dan yang dipanggil sesuai dengan rencana Tuhan dan bukannya rencana kita sendiri. Banyak perkara yang kelihatannya membingungkan sementara kita berjalan di atas jalan iman.

Tahun ini merupakan tahun pengakhiran dan permulaan baru. Ianya tahun persediaan dan pengaturan untuk iman dan perhentian Sabatikal tahun Ketujuh. Tahun yang akan datang ini adalah tahun tanpa persepuluhan. Pada tahun ini kita tidak harus memberi persepuluhan dan Jemaat bergantung pada persembahan-persembahan kita yang diberikan secara rela. Tanpa semua itu kita sebagai sebuah jemaat tidak akan dapat hidup. Kita tidak boleh melakukan pekerjaan ini dan kita tidak dapat membantu orang lain. Kita harus selalu ingat tentang ini.

Untuk itu saya akan membawa kamu meninjau kewajipan-kewajipan kamu dalam pemberian persepuluhan agar kita semua jelas tentang aspek ini. Butir-butir penuh sistem persepuluhan diliputi dalam karya Pemberian Persepuluhan (No. 161). Sila baca karya tersebut.

Sistem persepuluhan ini adalah seperti berikut:

	Tahun Kitar
	1
	2
	3
	4
	5
	6
	7

	Persepuluhan pertama (1)
	Ya
	Ya
	Ya
	Ya
	Ya
	Ya
	Tidak

	Persepuluhan kedua (2)
	Ya
	Ya
	Tidak
	Ya
	Ya
	Ya
	Tidak

	Persepuluhan ketiga (3)
	Tidak
	Tidak
	Ya
	Tidak
	Tidak
	Tidak
	Tidak


Pada tahun Ketiga kitar persepuluhan kedua didermakan kepada orang miskin melalui dana kebajikan tahun Ketiga Jemaat. Tiga persepuluhan tidak dibayar. Hukum cukup jelas bahawa pada tahun ketiga, persepuluhan kedua didermakan kepada golongan miskin dan yang memerlukan, dan ini dilakukan melalui Jemaat. Kita semua diwajibkan menyimpan persepuluhan kedua kita yang lebih untuk menampung kita selama tahun ini dan tahun ketujuh kitar di mana kita tidak diperlukan mengumpul persepuluhan kedua kita dan menggunakannya untuk tujuan-tujuan menghadiri pengembaraan-pengembaraan suci perayaan jemaat.

Maka Tahun Ketujuh merupakan tahun kebebasan besar bagi individu di dalam keimanan ini. Maka Jemaat bergantung sepenuhnya pada kemurahan hati setiap individu. Golongan miskin juga bergantung pada kemurahan hati semua individu.

Pada Tahun Ketujuh ini ramai sekali orang yang akan memerlukan bantuan untuk menghadiri Pembacaan Hukum. Untuk itu kami ingin meminta agar semua yang mempunyai lebihan persepuluhan kedua dan yang ingin membantu seorang individu, tolong hantarkan derma-derma kepada setiausaha-setiausaha dengan ditanda sebagai “Untuk bantuan akaun Tahun Ketiga.” (“For Third Year account assistance.”) Dengan cara ini kita akan dapat menolong mereka yang sangat memerlukannya.

Tahun Depan 2005 adalah Tahun Ketujuh kitar. Maka tahun-tahun 2012, 2019 dan 2026 semuanya adalah Tahun-tahun Ketujuh. 2027 adalah tahun Jubli bagi Jubli ke 120 sejak penutupan Taman Eden dan bumi yang dikutuk. Tidak lama lagi masa akan tamat.

Dalam setiap tahun kita juga harus membantu dengan dana-dana bagi Perayaan-perayaan dan jamuan-jamuan Sabat/Hari Suci dan ini termasuk dalam cukai Terumah yang, pada zaman-zaman silam, telah diberikan, dan merupakan tanggungjawab, Raja-raja Israel.

Kewajipan sistem persepuluhan ini adalah mandatori dan tidak bergantung pada sistem Bait. Kita adalah Bait Tuhan dan kerana itu Bait tidak pernah tidak wujud dan sistem pentadbiran tidak pernah berhenti berfungsi. Mereka yang tidak memberi persepuluhan adalah pencuri. Pentadbiran-pentadbiran yang mengaku sebagai Jemaat-jemaat Allah yang mengajar untuk tidak memberi persepuluhan adalah guru-guru palsu dan mengecilkan Hukum Tuhan.

Janganlah tertipu oleh mereka yang ingin memusnahkan Jemaat Tuhan serta Hukum Tuhan. Dengan menyerang persepuluhan mereka menyerang kemampuan untuk bekerja dalam zaman akhir. Dalam hari-hari terdekat di hadapan kita, fungsi terakhir dan kritikal injil kerajaan Tuhan harus dilaksanakan, dan kemudiannya akhirat akan tiba. Untuk itu kita telah dipanggil.

Pada pertengahan akhir Abad ke 20, injil dikorupsikan dan suatu kalendar palsu dan sistem palsu telah dikhutbahkan. Ia telah dikompromikan oleh sebuah struktur Binitarianisme atau Diteisme Tuhan yang palsu yang telah menyerap masuk ke dalam Jemaat-jemaat Allah. Kerana sebab ini sistem tersebut terpaksa dibubarkan dan diatur semula. Jemaat-jemaat Allah telah dibubarkan. Seperti yang kita lihat dalam karya Bala Tentera Gideon dan Zaman Akhir (No. 22) Jemaat-jemaat Allah dihantar pulang, bahagian demi bahagian, dan pekerjaan tersebut dilakukan dalam paket yang semakin kecil sehinggalah doktrin murni yang telah dipulihkan dapat dikhabarkan ke seluruh dunia, dalam semua bangsa dan akhirnya dalam semua bahasa. Internet telah dibenarkan untuk tujuan ini. Untuk persediaan peristiwa tersebut Alkitab-alkitab disebarkan. Mereka yang tidak memahami atau mentaati apa yang ditulis dalam apa yang mereka sebarkan lazimnya melakukan penyebaran tersebut.

Hujah-hujah diuji dengan fakta. Firman Tuhan tidak akan kembali tanpa apa-apa dan Firman Tuhan tidak boleh ditafsirkan secara peribadi. Masyarakat dalam mana kita hidup telah dirosakkan oleh pemikiran anti-Alkitab. Seluruh struktur keluarga telah dirobohkan. Mereka yang cuba menghancurkan susunan sosial sekarang ingin menukar haluannya. Hukum-hukum Tuhan tiada tempat dalam agenda tersebut. Orang yang ingin memesongkan Jemaat-jemaat Allah adalah sebahagian dari agenda sosial yang sama. Mereka bukanlah sebahagian dari kita kerana jika mereka sebahagian dari kita mereka pastinya tidak akan keluar dari kita. Mereka pastinya akan bekerja dengan kita untuk mencapai penyebaran injil kerajaan Tuhan. Mereka tidak melakukan itu dan malah cuba merosakkan Hukum dan Kesaksian kerana tiada terang di dalam mereka.

Tahun ini adalah penting dalam persediaan untuk Pembacaan Hukum tahun depan dalam Tahun Sabat ke 28 bagi 120, atau 2005. Dalam tahun Sabat kita harus membaca Hukum Tuhan keseluruhannya menurut Hukum itu sendiri. Agar semua bangsa lebih mudah melihat dan mendengar Hukum itu dibaca, kita mesti menterjemahnya dan membacanya dalam bahasa-bahasa perdagangan utama agar semua dapat melihat dan mendengar. Ini adalah usaha yang besar dan memerlukan wang. Kita semua harus bersedia dan beratur untuk membantu. Kita mesti tidak melupai pekerjaan dalam tahun Sabat dan kita semua harus bekerja ke arah tujuan ini.

Paulus mengatakan jika kamu tidak bekerja maka kamu tidak mendapat makan. Ini tetap benar sekarang ini sama seperti dahulu. Jika kamu tidak bekerja bangkitlah dan mula bekerja. Jika kamu berada di antara pekerjaan, tanyalah apa yang dapat kamu lakukan untuk keimanan ini, bukan apa yang dapat ia lakukan untuk kamu. Jika kamu mendapat pekerjaan yang kurang memuaskan, dapatkanlah pekerjaan yang baik dan bantu dengan memberi persepuluhan. Jika kamu tidak memberi persepuluhan kamu mencuri dari Tuhan. Pekerjaan ini dilakukan dengan wang kecil janda dan oleh golongan sakit dan lumpuh, tetapi bukan orang malas. Tuhan akan menyiapkan pekerjaan ini dan jika bukan kita yang melakukannya batu-batu akan berteriak. Lakukan bahagian kamu.

Kita bekerja keras dan kita semua memberi apa yang kita dapat sama ada dalam doa atau wang atau usaha. Setiap orang melakukan apa yang mereka mampu. Jangan menyusahkan orang lain. Rancang terlebih dahulu. Bekerjalah mengikut arah tujuan dan rancangan. Jangan menjadi tidak terkawal. Buatlah apa yang kamu dapat dan bayarlah apa yang patut. Kamu tidak boleh mengasihi Tuhan dengan mencuri daripadaNya. Jika kamu mengasihi Tuhan lakukanlah pekerjaan yang diutusnya kita untuk dilakukan. Ini adalah motto Jemaat-jemaat Allah: Makanan-Ku ialah melakukan kehendak Dia yang mengutus Aku dan menyelesaikan pekerjaan-Nya. (Yohanes 4:34).

